
loek maoe menangin padanja tida soesah, Hamba ada satoe akalan, njang boleh terbilang bisa menoetoep dia poenja moeloet, dengen dia sendiri nanti trima kalah bertaroekannja”

Haij Liong Ong menanjak: „Koen soe”! „bilanglah apa akalanmoe?”

O Sie menjaoet: „gampang sekali! Toewankoe ada kakoewasa'an aken koerangin atawa lebiehin toeroennja oedjan, kaloek Toewankoe robah sedikit sadja, tentoe djadi tida setoedjoe sama itoe „Sien she” poenja itoengan, dengen akalan begini Toewankoe nanti boleh djadi menang.”

Haij Liong Ong menoeroet apa „Koen soe” tjilaka ini poenja adjaran, besoek paginja ija prentah keloewarken Angin, Goentoer, Mendoeng dan Kilap, sekalian terprentah dateng di kota „Tiang'an,” aken tetapi ija robah apa boeninja Allah Toehan poenja soerat titah; djam 10 baroe moelain mendoeng, djam 12 berboeni goentoer, djam 2 oedjan moelain toeroen, sampe djam 4 baroe brenti, djadi masing-masing waktoenja di oendoerken 2 djam, dalemnja aèr tjoema 3 kaki, lebiehnja aèr tjoema ada 40 tetes, sa'soedanja brenti oedjan, angin, goentoer mendoeng dan kilap itoe terprentah poelang, ija meroepaken badannja lagi seperti anak sekola'an, dateng di romahnja itoe „Sien she,” dengen tida bitjara satoe apa, sedatengnja lantas bikin antjoer perabot petangan, dan papan merk, serta angkat palang pintoe hendak ter-

